
                 Objective 1                      DATE:  10/07/ 2006                    Objective 1

Tenantiaid newydd yn Ymrwymo i Uned 7 ym Mharc Aberporth diolch i Amcan 1.

Mae Selex - Sensors and Airbourne systems, tenantiaid newydd yn y ganolfan UAV newydd ym Mharc Aberporth, newydd lofnodi’r bwriad i brydlesu Uned 7 gydag Andrew Davies, y Gweinidog Cymreig dros Ddatblygiad Economaidd ar ddydd Gwener 7 Gorffennaf.  Llwyddodd y prosiect Amcan 1 sy’n werth £2.3 miliwn ac sydd â’r potensial i greu dros 200 o swyddi ger Aberteifi, i sicrhau grant Ewropeaidd o £666,700 yn 2005.

Bydd y bartneriaeth newydd rhwng Maes Awyr Gorllewin Cymru ger Aberporth a QinetiQ, sy’n delio â Diogelwch ac Amddiffyn Byd-eang, yn golygu y bydd canolfan UAV newydd yn cael ei chreu a fydd yn rhoi’r cyngor a’r arweiniad angenrheidiol ynghylch yr holl faterion sy’n ymwneud â defnyddio UAVs.  Nod y ganolfan yn y pen draw yw hwyluso gweithrediadau UAV arferol y tu hwnt i’r llinell welediad a thu allan i awyrle ar wahân.

Dywedodd Andrew Davies,

“Rydw i’n falch i groesawu’r tenant newydd o’r enw Selex, y cwmni blaenllaw, i helpu ein gweledigaeth ym Mharc Aberporth.  Bydd Selex yn gweithio gyda QinetiQ i ddatblygu’r UAVs yma yn Aberporth.  Mae arian Ewropeaidd wedi golygu y bu modd adeiladu’r cyfleuster diweddaraf hwn ac mae’r agoriad heddiw yn symbolaidd o’r dyfodol newydd i Orllewin Cymru.  Rydw i’n falch i lofnodi’r cytundeb prydles ar gyfer uned 7 yn Aberporth.”

Pan ofynnwyd iddo sut oedd yn teimlo am ei swydd newydd yn Aberporth, dywedodd Carl Davies.

“Dyma’r tro cyntaf ers sbel i mi deimlo’n gyffrous am fynd i’r gwaith.  Mae fy swydd yn barhaol ac mae’n wych na fu’n rhaid i mi adael yr ardal i chwilio am waith;  rydw i’n dod o’r ardal hon ac mae gennyf deulu yma.  Os gall fy mhlant gael swyddi yma ymhen 10 mlynedd, byddai hynny’n wych!”

Capsiynau Lluniau:  


(Llun uchaf) Andrew Davies y Gweinidog Cymreig dros Ddatblygiad Economaidd gyda Selex yn llofnodi’r Bwriad i Brydlesu yn Uned 7, Parc Aberporth.

(Llun gwaelod):  Carl Davies, y Rheolwr UAV Newydd i Orllewin Cymru yn Aberporth.

FOR FURTHER INFORMATION PLEASE CONTACT:

NATALIE MOYCE
Ffôn:  (01545) 572 062          Ffacs:  01545 572 029
E-Bost:   nataliem@ceredigion.gov.uk
You can find this release and other Ceredigion material at:                

http://www.ceredigion.gov.uk
Further Objective 1 information can be found at:


http://www.euceredigion.co.uk

